
　〈待舊衣之乾擢監察御史獨振未葉之聲荐爲浙江按察使俸資之外一毫不取四時著一靑布袍破則補之〉

　〈蔬食不厭與同寮約三日以米易肉一斤多不能堪忽聞親喪次日遂行寮屬有未及知者九疇初爲兩淮鹽〉

　〈運使廉名大著嘗坐水傍一童子曰水之清不如使君之清九疇河南盧氏人軒輗河南鹿邑人〉

詔舉庶民凡八十以上者賜冠服京師民茹文中百有四

歲　上召見悅其狀貌與致辭賜冠服帶履命順天府設

宴又命吏部尙書姚夔以下造其第致賀

　〈崔銑曰三代之禮養老莫善於宴養義莫善于享夫飱老者養體也民見之而知加愛養義者養賢也民見之〉

　〈而知加敬〉

會試以薛瑄吕原爲考試官取夏績等三百人

三月考試賜黎淳徐瓊陳秉中等進士及第出身有　　　

振徐有員奉天翊衛推誠宣力守正文臣特進光緒元寶

封武功伯春華葢殿大學士掌文淵閣事

　〈詞林記曰掌文淵閣事有貞所自著也閣在御府大內非人臣所可掌矧非軍功冒進封爵識者知其不約矣〉

械前給事中謫戍鉄嶺衛徐正至京磔誅之

　〈正在景泰中嘗行離閒故械至京驚破其膽出糞溺皆靑遂剈于市〉

前吏部尙書致仕何文淵卒

　〈又淵預草景泰易儲之詔時以矜炫于人及　上復位一日訛傳陳都御史將至邑文淵遂自縊死時同鄕侍〉

　〈郎楊稽謫官家居與文淵子主事喬新搆怨奏文淵之死實諸子逼以脫禍喬新亦奏稽廵撫廣東時嘗荐黃〉

　〈兹及代竑草易儲之䟽俱命官校達至京鞫之迹涉已往俱獲釋〉

廵撫大同副都御史年富致仕時富爲石亨姪參將石彪

--

奏陷自大同遂繫至京　上問李賢曰此人何如賢對曰

行事公道在彼能革宿弊　上曰此必石彪被富阻其所

行不得遂其私耳賢對曰　陛下明見眞得其情遣官體

勘果無實狀富遂致仕而歸○謫漕運右副都御史王竑

爲浙江參政尋除名爲民安置江夏○吏部尙書王翺以

年老乞致仕李賢言子　上曰王翺廉謹老成雖老精力

未衰吏部非此人不可乃留之翺自此任用益篤眷遇加

𨺼官其子竚爲錦衣衛副千户○命景泰汪妃出居舊王

府先是郕王薨　上欲令汪妃殉葬李賢奏曰汪妃雖立

爲后卽遭幽廢幸與兩女度日若令隨去情所不堪況　　

女無依尤可憐憫　上惻然曰卿言是朕以弟婦年少不

宜存內初不計其母子之命乃止

　〈按妃甚賢景泰欲易儲時妃執以爲不可遭廢立　憲廟在東宮意極感之所以禮之甚恭妃與　皇太后及〉

　〈錢皇后尤相得旣而　上以妃居宮中不便乃遷之外王府　東宮令護持令罄一宮所有悉取自隨妃至正〉

　〈德初方卒〉

山東民飢發太倉銀三萬兩賑之有司奏請增減　上召

徐有貞李賢問曰可從否賢對曰可有貞怫然曰不可發

銀賑民里胥滋弊民無實惠賢曰雖有此弊民方待哺不

可不救也遂增銀四萬兩有貞退而不樂後　上亦覺之

嘗謂賢曰增銀賑民有貞不然卿言其謬如此

